





KHUDA BA- HURMATE ARWAHE AMBIYA MADADE
PAYE MOHAMMED-0-MEHMOOD-O-MUSTAFA MADADE

BARAAYE PANJTAN-E-PAK CHAAR YAAR-E-NABI
BA-BARQAT-E- HAMA ARWAHE AULIA MADADE

HAMD BEHAD HAI JANAAB-E- KIBRIYAA KE VAASTE
TOHFA-E-SALVAAT SHAHE MUSTAFA KE VAASTE

YAA MERE ALLAH JUMLAA AMBIYA KE VAASTE
HAAJAT -E- BARLA MERI QUL AULIA KE VAASTE

PAD TAHIYAT AHL-E- BAYT AUR CHAAR YAARO KI ZAROOR
PHIR ADAB SE HAATH UTHA APNE DUA KE VAASTE




ISHQ -O- IMAA(n) KO HAMARE JAVEDA KAR DE KHUDA
HAZRAT-E- JAVED BADRUL AULIA KE VAASTE

YAA ILAHI BANDAGI KI TU MUJHE TAUFIQUE DE
SHAH LIAQUAT NOOR -E- CHASHME AULIA KE VAASTE

1ZZAT-E-DARAIN DE MUJHKO ILAHUL ALAMEEN
MURSHID-E-PAAKA AZIZUL AULIA KE VAASTE

BANDA-E-AAZIZ HU(n) YAA RAB KAR MERI TAUBA QUBOOL
HAZRAT-E-KHWAJA MOHAMMED HASAN SULTANUL AULIA KE
VAASTE

. AAFTAB-E -DEEN -O- MILLAT SHAH MOHAMMED INAYAT HASAN "

MAHTAB-E-SABR -O- TASLEEMO RAZA KE VAASTE

DIL KO MERE YA KHUDA DE ZINDAGI VA TAAZGI
SHAH ABDUL HAl MAKHBULUD DUA KE VAASTE

MUJHKO APNI BAARGAHE AHDIYAT MEIN KAR QUBOOL
MUKHLISU REHMAA(n) JAHANGIR-E-HUDA KE VAASTE

KAR MADAD MERI KHUDAAYA HAR GHADI HAR HAAL MEIN
SHAH IMDAAD-E-ALI-E- BAA SAFAA KE VAASTE




SHAH MOHAMMED MAHDI -E-NOOR-UL-VARA KE VAASTE

NOOR-E-IMAA(n) SE MERE DIL KO MUNAVVAR KAR KHUDA
HAZRAT-E-MAZHAR HUSSAIN HAAZAT RAVA KE VAASTE

FARHAT-E-DIL DE MUJHE YAA RAB NA HOVE FIKR-O-GAYR
FARHATULLAH IFTEHAR-UL-AULIA KE VAASTE

HUSN KHUBI SE MERE DIL KO KHUDAYA KAR HASAN
HASAN ALI SHAH-E-HASAN ABRE SAKHA KE VAASTE

NEMATE DI(N) SE MUJHE KAR YA ILAAHI SARFARAZ

SHAH MUNAM PAK BAZE ATKIA KE VAASTE

RAKH SHARIAT AUR TARIQAT PAR MUJHE SABIT KADAM
SHAH KHALILUDDIN SAYYED MAHLAKAA KE VAASTE

NAFS Kl RUBAH-BAAZI SE KHALAASI DE MUJHE
MIR SAYYED JAAFAREY SHAMSHUDDUHA KE VASTE

DUUR KAR MERI KHUDI AUR AHL-E-DIL KAR DE MUJHE
SAYYED AHLULLAH MIR AHL-E-SAFA KE VAASTE




NAZM KAR MERA QUBOOL AE BAADSHAH-E-DO JAHAN
SHAH NIZAMUDDIN SAYYED AULIA KE VAASTE

SHAH TAKIUDDIN KA SADQA MUJHE KAR MUTTAKI
SHAH NASIRUDDIN SAYYED BE BAHAH KE VAASTE

SAYYED-O-MEHMOOD SAYYED MIR FAZLULLAH SHAH
SHAH QUTBUDDIN DUR-E-DURJE FANAA KE VAASTE

SHAH NAJMUDDIN QALANDAR SAYYED MUBARAK GAZNAVI
SHAH NIZAMUDDIN SAYYED SANIYA KE VAASTE

GUNCHA-E-DIL KO KHILA MERE ILAHUL AALAMEEN
SHAH-E-SAHABUDDIN SAAHIB PURZIYA KE VAASTE

QADIR-E-MUTLAKH HEY TU APNI INAYAT MUJH PE RAKH
GAUS-E-AAZAM SHAHE JILAA QUTBUL AULIA KE VAASTE

AZBARA-E-BU SAYYIDO BUL HASAN YAA ZAL JALAAL
RAHEM KAR BU YUSUF-E-REHMAT NUMAA KE VAASTE

MUJHKO APNE ISHQ MEIN MATWALA KAR DE AE KHUDA
HAZRAT-E-ABDUL AZIZI ULFAT RASAA KE VAASTE




SHAH RAHIMUDDIN VA SHAH ABU BAKR SHIBLI KA TUFAYL
FAZAL KAR HAZRAT JUNAID-E-PESHVE KE VAASTE

SHAH SIRI SAKTI VA SHAH MAROOF KARKHI KA TUFAYL
SHAH IMAM-E-DI(n) ALI MUSA RAZA KE VAASTE

MUSA-E-KAZIM KA SADQA ILM-O-AMAL-O-HILM DE
JAAFAR-O-BAAQAR SHAHEY ZAINUL AEBA KE VAASTE

RAH ME TERI RAHU(n) SAABIT KADAM AE BE-NIYAZ
SABR DE MUJHKO SAHEED-E-KARBALA KE VAASTE

MARIFAT KE NOOR SE DIL KO MERE MAMUR KAR
PESHVA-E-DI(n)-ALI-E-MURTAZA KE VAASTE

YA ILAHI MERE ISIYAA(n) MUJHKO SHARMATE HAI AB
BAKSH DE MUJHKO MOHAMMED MUSTAFA (SAW) KE VAASTE

ISHQ DE MEHBOOB KA MUJHKO ILAHUL ALAMEEN
SAYYEDA MAASOOMA HAZRAT FATEMAH (RZ) KE VAASTE

ISHQ DE MURSHID KA MUJHKO YA ILAHUL ALAMEEN
AMBIYA-O-AULIA-O-ASFIYA KE VAASTE




AB TO BIGDEE KO BANA DE AE MERE PARVARDIGAR
SHAIKH-E-AZAM SHAH AMIR-E-ABUL-OLA KE VAASTE

REHTI DUNIYA TAK RAHE IS BAAG KI YA RAB BAHAR
PHOOLTA PHALTA RAHE YUHI(n) GULISTAAN -E-HASAN




